
 

Handsaming i Formannskapet - 29.11.2023  
Endringsforslag frå Beate Marie Dahl Eide (SP): 
  

 
  
Tekstforslag frå Beate Marie Dahl Eide (SP): 
  



1. Innføring av stillingsstopp og stillingsvurdering 
Det vert innført stillingsstopp og stillingsvurdering for alle stillingar som vert vakante i løpet 
av året (med unntak av turnus) inkludert prosjektstillingar, midlertidige stillingar og justering 
av stillingsprosentar, Alle slike stillingar skal vurderast av PSU (Partssamansett utval) før ei 
eventuell utlysing. Rådmannen skal leggje fram ei vurdering av behov, mogelegheit for 
endra organisering av oppgåveløysinga og ei tilråding for utvalet. Møteplanen må tilpassast 
oppgåva som vert lagt til utvalet. 
 
 
  

2. Spesialundervisning - budsjett for Skule- og oppvekst 
Kommunestyret minner om vedtaket knytt til organisering av spesialundervisning i skulen i 
KS-sak 52/22 og påminning om dette i budsjettvedtaket desember 2022: 
“Kommunestyret ber rådmannen arbeide vidare med å endre organiseringa 
av  spesialundervisninga i skulane, med mål om ei betre og meir effektiv organisering av 
denne.  
 
Seljord kommune må, saman med dei andre Vest-Telemark kommunane og PPT, raskast 
råd kome i gang med Kompetanseløftet for å styrke arbeidet på dette området”. 
 
 
Kommunestyret ber rådmannen snarast ta tak i organiseringa av spesialundervisninga i 
tråd med dette, og syte for ei meir effektiv organisering. Kommunestyret ber om å få 
framlagt ei sak om dette. 
 
 
  

3. IKT-ressurs for skulane - digitaliseringsansvarleg 
Stillinga som digitaliseringsansvarleg vert endra til å omfatte både digitaliseringsansvarleg 
for Seljord kommune og å vere IKT-ressurs for skulane.  
 
 
  

4. Deling av Seljord barne- og ungdomsskule 
Det vert sett i gang ein prosess med tilsette og tillitsvalgte med mål om at Seljord barne- og 
ungdomsskule vert delt i to skuleeiningar att. Å drifte optimalt som ein samla skule vil 
påføre kommunen auka investeringskostnadar som ein ikkje har rom i økonomien for å ta i 
næraste framtid. Regjeringa har innført eit grunnskuletilskot som vil gje Seljord kommune 
500 000 i årlege meirtinntekter om skulen vert drifta som ein 1.-7. skule og ein separat 
ungdomsskule.  
 
Det er meir hensiktsmessig at skulen vert drifta som to einingar så lenge ein ikkje kan drifte 
skulen i eit felles bygg. Det er behov for eit tett samarbeid mellom Seljord ungdomsskule, 
Seljord barneskule og Flatdal oppvekstsenter med tanke på overgangar, fagleg utvikling 
m.m. 
 
  

5. Flatdal oppvekstsenter - utviding av barnehagen 
Kommunestyret viser til sak 00/23 Utviding av barnehageavdelinga ved Flatdal 
oppvekstsenter: 
 
Ein opprettheld dagens barnehagestruktur i Seljord kommune med Seljord barnehage med 
avdeling Heddeli og avdeling Tussejuv og Flatdal oppvekstsenter med Flatdal barnehage. 
Seljord kommune inngår ei langsiktig leigeavtale med Flatdal samfunnshus for utvida 
barnehage i Flatdal. Kommunestyret vil at flest mogeleg av dei som ynskjer det får plass til 
borna i nærbarnehagen sin og får vere ein del av Flatdal oppvekstsenter i heile barnehage- 



og skuleløpet sitt. 
 
 
Det vert sett av ein eingongssum på inntil kr 3 million + mva til formålet. Dette skal 
inkludere ei framtidsretta løysing for bygget med tanke på energi/framtidig straumforbruk, 
som skissert i tilbod frå grendelaget. Det er ein føresetnad at lokaler innomhus (innvendig 
planløysing) og uteareal (leikeområde) kan godkjennast til barnehageføremål innanfor 
gjeldande krav og standardar.  Avtala må utformast slik at Seljord kommune får sin del av 
eventuelle reduserte driftskostnadar i bygget mtp energikostnadar og anna. 
 
 
  

6. Investering - Seljord barneskule og ungdomsskule 
Det vert vist til vedtaket i samband med budsjett 2023 og sak i kommunestyret 16.03.2023. 
Rådmannen vert beden om å iverksette eit skisseprosjekt for å få oppdaterte teikningar og 
kalkyler for ombyggingsbehov og mogelegheiter ved skulen. Det må leggjast fram ei eiga 
sak om investeringsprosjektet og styringsgruppa (formannskapet) må haldaast jamnleg 
orientert undervegs i prosessen med denne. 
 
 
Kommunestyret må få framlagt det fullstendige investeringsbehovet for Seljord barneskule 
og ungdomsskule, for å få eit grunnlag å fatte avgjerd om naudsynte investeringar og nivået 
på desse. Ein må utgreie naudsynte oppgraderingar og investeringar, sjå på bruk av 
eksisterande areal og eventuelt behov for nybygg og oppgraderingar som må til for å møte 
dei framtidige behova. Det bør leigast inn naudsynt ekstern kompetanse for å 
planlegge/prosjektere arbeidet. 
 
 
  

7. Vegopprusting og trafikktryggleik - Svartdalsvegen 
Kommunestyret viser til vedtaket i kommunestyret desember 2022 kring det store 
vedlikehaldsetterslepet i kommunen generelt, og på Svartdalsvegen spesielt, for å sikre 
framkome for både innbyggjarar, tilreisande og næringstrafikk. 
 
 
Rådmannen vert beden om å snarast legge utbetring av Svartdalsvegen ut på anbod, i tråd 
med vedtak i kommunestyresak 47/23. 
 
 
  

8. Gjennomgang av førebyggjande ungdomsarbeid/SLT/helsestasjon/sommarskule vs 
prosjektmidlar 
Rådmannen vert beden om å gjennomgå stillingar knytt til førebyggjande arbeid o.l. for å 
sjå på om nokon/delar av desse stillingane kan dekkast inn gjennom å bli nytta i prosjekt vi 
har fått langsiktige tilskotsmidlar til. 
 
 
  

9. Seljord hage 
Seljord kommune vil ta initiativ til eit spleiselag mellom ulike aktørar for å sikre ein open 
offentleg tilgjengeleg hage i Seljord sentrum. Kommunal bruk kan vere til t.d. 
barnehage/skulehage, Sommarskulen, språktrening og som alternativ læringsarena. Hagen 
er eit viktig bidrag til stadsutvikling og er ein eigen attraksjon i Seljord sentrum, som er med 
på å forskjønne sentrum og gjev bygdesentrumet ein ekstra kvalitet. Løyvinga til Seljord 
hage vert styrka med 200 000,- årleg. 
 



 
  

10. Modernisere eldre reguleringsplanar 
Kommunestyret ber rådmannen gjennomgå dei eldre reguleringsplanane i Seljord sentrum 
for å modernisere desse og sikre vilkår som betre svarar til dagens boligbehov og dermed 
reduserar behovet for unødige dispensasjonssøknadar som gjev auka kostnadar for 
innbyggjarane og ekstra byråkrati 
 
 
  

11. Helsesenteret 
Rådmannen vert beden om å vurdere listelengde for fastlegane og andre tiltak for å auke 
kapasiteten ved helsesenteret/få auka inntekter.  
 
 
  

12. Evaluering av legevaktsorganiseringa 
Det skal leggjast fram ei sak der ein evaluerar dagens organisering av legevakta både på 
dag, kveld/natt og helg, og ser på eventuelle alternativ til denne. Samarbeidet med 
Kviteseid og eventuelt andre kommunar og avtala med Notodden kommune må sjåast på 
som ein del av dette. 
 
 
  

13. Utvikling av “Bilrutetomta” - Brøløsvegen 7 
Kommunestyret ber om at formannskapet vert gjort til generalforsamling i selskapet 
Brøløsvegen 7, og at kommunen òg framover tek ei aktiv rolle i utviklinga av dette sentrale 
området i Seljord sentrum. Det er viktig at arbeidet vert godt forankra i dei politiske organa i 
kommunen og i bygda.  
 
 
Det bør snarast setjast i gang ein mogelegheitsstudie for området der ein ser på korleis 
tomta kan nyttast til ulike formål og sikrar brei involvering i prosessen. Utvikling av Granvin 
kulturhus og uteområdet må sjåast i samanheng med dette. 
 
  

14. Harmonisering av driftsnivået (alternativ til punkt 7 i rådmannen si tilråding): 
Rådmannen vert beden om å leggje fram forslag til ulike konkrete tiltak som kan redusere 
driftsnivået og gje ei sunn økonomisk drift og dimensjonering og organisering av 
tenestene i Seljord kommune. Det må vurderast om dei ulike einingane skal få større 
ansvar for eige meir/mindreforbruk. Formannskapet får tiltaka til drøfting før endelege 
vedtak i kommunestyret. 

 
  
  
Endringsforslag til punkt 1 frå Edvard Mæland (H) på vegne av H, FRP og AP: 
  
Budsjettframlegget til Kommunedirektøren leggast ut på høyring med fylgjande endring: 
  

1. Taloppsettet leggast fram som førebels endring til kommunedirektørens sitt framlegg. 



 
  
       2. Me kjem tilbake med vurdering av kommunedirektøren sine kuttframlegg i kommunestyret. 
       3. Endring i investeringsbudsjettet blir lagt fram i kommunestyret med bl.a. auka 
investeringsbudsjett for skulen i Seljord. 
 
 
  
Punktvis votering: 
 
  
Punkt 1: 
Rådmannens tilråding fekk 0 stemmer og fall. 
  
Endringsforslaget frå Dahl Eide (SP) fekk 1 stemme og fall. 



  
Endringsforslaget frå Mæland (H) vart vedteke med 6 (H, FRP og AP) mot 1 (SP) stemmer. 
  
  
Punkt 2: 
Tilrådinga vart samrøystes vedteken. 
  
Punkt 3: 
Tilrådinga vart samrøystes vedteken. 
  
Punkt 4: 
Tilrådinga vart samrøystes vedteken. 
  
Punkt 5: 
Tilrådinga vart samrøystes vedteken med vedtekne endringar som ikkje er innarbeidd i 
budsjettskjemaene. 
  
Punkt 6: 
Tilrådinga vart samrøystes vedteken. 
  
Punkt 7: 
Tilrådinga vart vedteken med 6 (H, FRP og AP) mot 1 (SP) stemme for forslaget til Dahl Eide (SP). 
  
  
Tekstforslaget til Dahl Eide (SP) fekk 1 (SP) stemme og fall. 
  
  
 
 

Vedtak i Formannskapet - 29.11.2023 
1.    Budsjettframlegget til kommunedirektøren leggast ut på høyring med fylgjande endring: 
 
        A.    Taloppsettet leggast fram som førebels endring til kommunedirektøren sitt framlegg. 
 
                



 
 
 
        B.    Me kjem tilbake med vurdering av kommunedirektøren sine kuttframlegg i 
kommunestyret. 
        C.    Endring i investeringsbudsjettet blir lagt fram i kommunestyret med bl.a auka 
investeringsbudsjett for skulen i Seljord. 
  
2.    Det kommunale skatteøyret vert fastsett til dei maksimalsatsar som Stortinget vedtek. 
  



3.    Kommunestyret vedtek følgjande for eigedomsskatteåret 2024 i Seljord kommune: 
 
       A.    For eigedomsskatteåret 2024 skal det skrivast eigedomsskatt på kraftverk, vindkraftverk, 
kraftnettet og anlegg omfatta av særskattereglane  for petroleum, jf. eigedomsskattelova § 3 første 
ledd bokstav c. 
       B.    For eigedomsskatteåret 2024 skal det òg skrivast ut eigedomsskatt på eit "særskilt 
fastsett grunnlag" i samsvar med overgangsregelen til        eigedomsskattelova §§ 3 og 4 første 
ledd. Det særskilte grunnlaget skal i 2024 vere lik 1/7 av differansen mellom 
eigedomsskattegrunnlaget i 2018 og 2019 som er forårsaka av at produksjonsutstyr og 
installasjonar ikkje skal reknast med i grunnlaget for verk og bruk, som frå og med 2019 blir rekna 
som næringseigedom. 
       C.    Den alminnelege eigedomsskattesatsen for skatteåret 2024 er 7 promille. Jf. 
eigedomsskattelova § 11 første ledd. 
       D.    Eigedomsskatten vert skriven ut i tre terminar, jf. eigedomsskattelova § 25 første ledd, 
med forfall 20. mars, 20. juli og 20. november. 
  
4.    Kommunestyret vedtek løyvingar og finansiering i økonomiplanen sin investeringsdel, deriblant 
for investeringsbudsjettet 2024, slik det går fram  av oppstillinga løyvingsoversyn etter § 5-5, 1. og 
2. ledd som vist i det framlagde budsjettdokumentet frå kommunedirektøren. 
  
Kommunestyret vedtek ei låneramme på kr 33.988.000 til finansiering av investeringsprosjekta, og 
med 30 år som nedbetalingstid for                        låneopptaket.  
  
Kommunedirektøren får fullmakt til å ta opp lån innanfor denne ramma, og i tillegg låneopptak for 
inntil kr 10.000.000 til Startlån i 2024. 
  
5.    Kommunestyret vedtek løyvingar og finansiering i økonomiplanen sin driftsdel, deriblant for 
driftsbudsjettet 2024, slik det går fram av oppstillinga  løyvingsoversyn drift etter § 5-4, 1. og 2. 
ledd som vist i det framlagde budsjettdokumentet frå kommunedirektøren. 
  
6.    Kommunale avgifter vert vedtekne etter prinsippet om sjølvkost. Innan VARFS-området (vatn, 
avløp, renovasjon, feiing og slamtøming) vert        sjølvkost rekna ut i frå prinsippet om 100 % 
dekningsgrad. Andre kommunale prisar og gebyrsatsar blir vedtekne slik det går fram 
av  Gebyroversikten. 
  
 
7.    Det igangsettast eit omstillingsprosjekt som skal skape varige endringar for ei sunn økonomisk 
drift og dimensjonering og organisering av tenester i heile kommunen. 
Omstillingsbehovet er berekna til 10 mill. kr. 

